Жалпы білім беретін Ғ.Мәсәлімов  атындағы орта мектеп КММ бойынша
2022-2023  оқу жылының тәрбие жұмысын талдау
           Оқу мен тәрбие егіз, оларды бір-бірінен бөліп қарауға болмайды. Ұлы данамыз 
Әл – Фараби «Адамға ең бірінші білім емес, тәрбие берілуі керек, тәрбиесіз берілген білім адамзаттың қас жауы» десе, ал В. Белинский «Бала тәрбиесіне ерекше мән  берілуі керек, тәрбиенің арқасында болашақ адамзат тағдырының негізгі мәселесі шешіледі» деп білгірлікпен дәл  айтқан.
 	 Бала тәрбиесі — өте күрделі процесс. Оның күрделігі бесіктен бастау алып, үнемі уақытпен, бала көңіл – күйімен, жеке қабілетімен, икемділігімен, тізгінді үнемі қадағалау қажеттігімен ұғындырылады. Ойлап қарасақ, тәрбие баланың бал дәуренінен бастап азамат болғанға дейін тәні мен жанына төрт – бес арнамен құйылады.
  	 Еліміздің ірге тасы берік қаланып, экономикасы жедел қарқынмен алға басып дамуы кезінде, жас буынға білім және тәрбие беріп жатқан мектептеріміздің алатын орыны ерекше.
     	Әрбір мемлекеттің болашағы мектебінде шыңдалатындығы-өмір шындығы. Бүгінгі мектеп оқушылары, ертеңгі ел тізгінін ұстайтын, оны алға апаратын азаматы болғандықтан, мектептердің дамуымен оның ертеңгі көк жиектері тәуелсіз мемлекетімізбен қоғамның      басты назарында.  
«Қазақстан Республикасының орта білім беру ұйымдарында оқу-тәрбие процесін ұйымдастырудың 2022-2023 оқу жылындағы ерекшеліктері туралы» әдістемелік нұсқау хаты (құндылықтарға негізделген оқу-тәрбие бағдарламасын іске асыру шеңберінде жобалар бойынша тәрбие жұмыстарын ұйымдастырылды.
2022-2023 оқу жылында құндылықтарға негізделген оқу-тәрбие бағдарламасын іске асыру шеңберінде төмендегі жобалар басшылыққа алынады:
· «Оқуға құштар мектеп»;
·  «Отбасы – орта мектеп»;
· «Құқықтық сана – қауымға пана»;
·  «Дәстүр мен ғұрып»;
·  «Еңбек – елдің мұраты»;
·  «Үнем – қоғам қуаты»;
·  «Ерте жастан бастап экологиялық мәдениет»
·  «Қоғамға қызмет»;
·  «Мектеп өмірінің бір күні»;
·  «Дебат» қозғалысы;
·   Оқушылардың «Өзін-өзі басқару» ұйымдары;

    Мектебімізде  тәрбие жұмысының іс-шаралар жоспары 8 бағыт бойынша жасалынды.
       Жоспар мектептің қоғамдық беделін көтеруге, қазіргі заманғы тәжірибе және отандық дәстүр негізіндегі тәрбие құрылымы мен мазмұнын жаңартуға, тәрбие және оқу процесіндегі үйлесімділікті қолдануға, қоғамдық және отбасылық тәрбиеге бағытталған.
Мектепте 1-11 сыныптарда  28 сынып контингенті жұмыс жасайды. Сынып жетекшілер жоспары бекітіліп, жоспарға сай жұмыс жасауда.

Тәрбие бағыттары бойынша атқарылған жұмыстар
Тәрбие тұжырымдамасының негізгі 8 бағыттарына және жобалар бойынша жылдық  жұмыс жоспары құрылып, төмендегідей іс-шаралар өткізілді.
«Қазақстандық патриотизм мен азаматтық тәрбие және құқықтық тәрбие» білім алушыларда қазақстандық патриотизм сезімін, құқықтық және азаматтық өзіндік сана-сезімді; жеке бас бостандығының құндылығын; төзімділіктің құндылығын; зорлық-зомбылық пен агрессияға жол бермеуді; меншік пен материалдық өркендеудің құндылығын; еңбекке құрметпен қарауды; өмірге құрметпен қарауды; әртүрлі кемсітулерге жол бермеуді, «тең және әртүрлі адамдардың» қағидаттық теңдігі идеясын қалыптастырады. Қазақстандық патриотизм мен азаматтық тәрбие бағыты бойынша Білім күніне арналған алғашқы сабақ «Білімге ұмтылу, еңбексүйгіштік, отаншылдық» тақырыбында барлық сыныптарда тәрбие сағаттары өткізілді.
«Құқықтық мәдениет» жобасы аясында, «Абайлаңыз балалар!» акциясын Исатай АПБ ППт-ның қызмет инспекторы полиция кіші лейтенанты Қадіржанов Асхат Әміржанұлы мен Исатай АПБ ЮПТ УПИ-ы полиция аға лейтеннты Жумалиева Назерке Ардаққызы мектеп оқушыларына жол жүру ережелерін, ішкі тәртіп ережелерімен, келеңсіз жағдайлардың алдын алу туралы түсінік жұмыстарын жүргізді. «Абайлаңыз балалар» жедел профилактикалық шарасы аясында  оқушыларымен түсінік жұмыстары жүргізілді. Оқушыларға жолда жүру ережелері, қауіпсіздік шаралары туралы мәліметтер ұсынылды. 
«Сыбайлас жемқорлыққа қарсы оқушыларға адалдық пен әділдік туралы түсінік беру; олардың құндылық ретіндегі мәнін ұғындыру мақсатында «Адалдық үндеген поэзия падишасы Фариза» тақырыбында Адалдық сағаты өткізілді. Тәрбие сағаты барысында Ерлікке, батылдыққа, қайсарлыққа, адалдыққа үндеу. Жігерлі жырлар нәзік жанның жүрегінен шыққан. Бітімі жұқалтаң болса да, болмысы мұқалмайтын поэтикалық рухы мықты қызды қаламы қарымды зиялы қауым түгел мойындап, қазақ поэзиясының ақ адал анасы деп алдында бас иген бейнежазбалары көрсетілді.
1-Қазан қарттар күніне орай оқушылардың бойына халқымыздың қадір-қасиетін сіңіру,үлкенді сыйлай білуге, өз ата-бабасын ұмытпай есте сақтауға және аталы сөзден ғибрат алуға тәрбиелеу мақсатында «Қарттарым-асыл қазынам» тақырыбында  барлық сыныптарда  тәрбиелік шаралары өткізілді.
25-Қазан Республика күніне орай «Қыран елім-Қазақстаным!» атты апталық жоспарланып, арнайы жоспар құрылды.
«Құқықтық сана – қауымға пана» жобасы бойынша «Бала құқығы-адам құқығы» айлығы жоспарына сәйкес төмендегі іс-шаралар ұйымдастырылды. «Өмір ағашы.Менің шежіремнің тарихы» атты оқушылар арасында презентация қорғау сайысы өтіп,оқушылар шараға белсенділікпен қатысты. Оқушылар шежіре жөнінде түсініктерімен бөлісіп, бейнерепортаж жасады.Барлық өткізілген шаралар мектептің әлеуметтік желі парақшаларына жарияланды.
20 қараша - Халықаралық балаларды қорғау күніне арналған «Бала құқығы - адам құқығы»  атты онкүндікте балаларға қатысты зорлық-зомбылық және қатыгездік мәселелерін талқылау бағытында «Шаңырақ»  дебат клубының кіші топ мүшелерінің арасында ойын өткізілді.
20 қараша - Халықаралық балаларды қорғау күніне арналған  «Бала құқығы - адам құқығы»  атты онкүндігі аясында ауылымыздың мәдениет үйінде  «Ақ орамал - ізеттілік бастауы»  атты ұйымдастырылған қоғамдық-мәдени шараға мектептің жас мұғалімдері, 11-сынып оқушыларының қыз балалары қатысты.
20 қараша - Халықаралық балаларды қорғау күніне арналған «Бала құқығы - адам құқығы»  атты онкүндікте «Әр баланың құқығы бар»  мектеп оқушылары арасында өткізілген сурет көрмесі өтті.
Еліміз бойынша «Мен және менің полицейім» атты республикалық акция ұйымдастырылып, оқушылар тәртіп сақшыларының жұмысымен танысты. Мұндай іс-шара Атырау облысы, Исатай ауданы, жалпы білім беретін Ғибатолла Мәсәлімов атындағы орта мектеп КММ-нің оқушыларына өткізілді.Жалпы, бұл акцияның негізгі мақсаты – білім ұясының табалдырығын аттап үлгермеген балалар мен бастауыш, жоғары сынып оқушыларын полиция жұмысымен таныстыру, сондай-ақ, оларға көшеде, қоғамдық орындарда өздерін қалай ұстау керектігін және бөтен адамдармен қалай сөйлесу қажет екенін үйрету. Бұдан бөлек балаларға тәртіп сақшыларына сенім білдіріп, оларды өздеріне дос әрі қорғаны санауға жағдай жасау болатын.
Бұл шараға учаскелік полицейлер Унашев Батырбек Серикович пен Ұзақбаев Исабек Тұрақбайұлы қатысып, көшеде, қоғамдық орындарда өздерін қалай ұстау керектігін және бөтен адамдармен қалай сөйлесу қажет екенін, түнгі сағат 22:00ден кейін көшеде жүруге болмайтындығын ескертіп, түсінік жұмыстарын жүргізді. Оқушыларымыз өз көкейлерінде жүрген сұрақтарын қойып, пікір алмасты.
28 қараша – 9 желтоқсан аралығын қамтитын «Зорлық – зомбылықсыз 16 күн» акциясы Атырау облысы, Исатай ауданы, жалпы білім беретін Ғибатолла Мәсәлімов атындағы орта мектеп КММ-де  де өтті.
Акцияның негізгі мақсаты - зорлық-зомбылықтың жолын кесу бойынша қабылданып жатқан шаралар туралы халыққа таныстыру, олардың полицияға сенімін арттыру мен қоғамдағы отбасының рөлін күшейту.
Осыған байланысты бірқатар іс-шаралар қолға алынып отыр.
Жасыратыны жоқ, тұрмыстық зорлық-зомбылық қоғамның қасіреті десек артық айтқандық емес. Өйткені, соның салдарынан ана да, бала да зардап шегіп, бақытсыздыққа душар болып жатады. Сондықтан, мұндай жайттарды болдырмай, алдын алуға баршамыз атсалысуымыз керек-ақ. Сонда ғана ортақ Отанымыз, қоршаған қоғамымыз гүлденеді
«Түнгі қаладағы балалар» - ІІМ-мен бірлескен Республикалық акция бойынша жоспарға сай, мұғалімдер рейдке шықты.
«Экстремизм мен терроризмге жол жоқ» тақырыбында мектеп психологтары және мектеп директорының тәрбие ісі жөніндегі орынбасарлары 7-11 сынып оқушыларымен кездесу өткізіп, түсінік жұмысын жүргізді. 
Ұлттық салт - дәстүрлеріміз, тіліміз бен музыкамыз, әдебиетіміз, жоралғыларымыз, бір сөзбен айтқанда ұлттық рухымыз бойымызда мәңгі қалуға тиіс - деп, дінімізді бұрмалап әртүрлі жаңалықтарды енгізіп, дінімізден, тілімізден, ділімізден, мәдениетімізден, қазақты қазақ етіп көрсететін салт - дәстүрімізден, ұлттық құндылықтарымыздан айырып, халық арасында араздық, дұшпандық, жеккөрушілік, тасбауырлық тудырып, адамның сана сезімін улайтын, әлемдік діндердің атын жамылып теріс бағыт беретін діни секталар туралы діни экстремизм мен терроризмнің мағынасын түсіндірді. 
Желтоқсан оқиғасына қатысқан құрбандарды еске алу, оқушыларды Отанын сүюге, қорғай білуге және ұлттық рух пен қазақы мәдениетті жоғары деңгейде көрсететін азамат етіп тәрбиелеу мақсатында «Желтоқсан жаңғырығы» тақырыбында дөңгелек үстел өткізілді. Бұл шарадан Желтоқсан құрбандарының ерліктерінен, сол кездегі тарих беттерінен көрініс алған оқиғалардан, боздақтарынан айрылған шерлі аналардан жеткен хаттарды оқи отырып оқушылар бір сәт тарихқа еніп, сол сәттің суық ызғарын сезіне білді.
Еліміздің нағыз патриоттарын, еңбекқұмар, білімге құштар, салт - дәстүріміз бен адамзаттық құндылықтарымызды қастерлейтін жас жеткіншектерді, отансүйгіш ұландарды тәрбиелеу мақсатында Аға тәлімгер: Мурзагалиева Лиза Әлібекқызы Тәуелсіздік күніне арнайы оқушыларды «Жас Ұлан» ұйымының қатарына қабылдау рәсімін өткізді.
Тәрбие жұмысы жоспарға сай өтті.Барлық сыныпта «Темекінің адам ағзасына зияны» тақырыбында сынып сағаттары өтіп, оқушыларға зиянды заттар зардабы түсіндірілді.
Қоғамдағы, отбасындағы қатыгездік пен зорлық-зомбылықтың алдын алу мақсатында «Зорлық-зомбылықсыз 16 күн» акциясы өткізілді.

 16 желтоқсан тәуелсіздік күніне орай Еліміздің тәуелсіздік алу жолындағы ата - бабаларымыздың ерлігін паш ету, оқушыларға желтоқсан құрбандарымен, желтоқсан оқиғасына қатысқан аға - апалардың ерлігін үлгі етіп көрсету мақсатында сынып сағаттары өтті.
  «Оқуға құштар мектеп» жобасы бойынша  жатақхана тәрбиеленушілермен «Кітаппен өткен бір күнім» тақырыбында тәрбиелік шара болды. 2022 жылғы  23  желтоқсанда  Исатай ауданы, Хамит Ерғалиев атындағы ауылы, Жалпы білімберетін Ғибатолла Мәсәлімов атындағы орта мектеп КММ-нің  кітапханасында  Хамит Ерғалиев ауылдық кітапханасымен бірлесіп,  Атырау облысынан шыққан алғашқы кәсіби режиссёр,  Қазақстанның еңбек сіңірген қайраткері,  Атырау облысының "Құрметті азаматы" көрнекті режиссёр-актёр Шапай Зұлқаштың 23- желтоқсан  туған күніне орай,  осы жылдың (2022) 7—желтоқсан күні Алматы   қаласында,  Республикалық ұлттық кітапханада өткізілген «Ұлттық болмыс»,  «Шапай Зұлқаш тағылымы» атты игілікті іс-шараны жалғастыру мақсатында,  төл перзентіміз мақтанышымыз Шапай Зұлқаштың  туған жері «Өнердің өрен жүйрігі» атты тақырыбында  дөңгелек үстел өтті. 
Мақсаты:  Жас ұрпаққа сахна саңылағының өмір жолдарымен қазақ өнеріне сіңірген өлшеусіз еңбектері жайында кеңінен насихаттау. 
Кешті мектеп кітапханашысы, мұғалімі Қоржынова Жанаргүл жүргізіп,  өнердегі еңбек жолына библиографиялық шолу жасады. Кеш барысында Хамит Ерғалиев ауылдық кітапхана меңгерушісі Ахатова Айгүл сахна саңылығы Шапай Зұлқаштың творчестволық өмір жолдарымен қазақ руханиятына,  қазақ өнеріне сіңірген өлшеусіз еңбектері жайында және өнер иесінің сахнаға шығарып көптеген тарихи спектакльдер мен ел есінде жүрген өнегелі нақыл сөздері кеңінен айтылды.
Қазақ даласын өзінің нәзік лирикасымен  жыр бесігінде тербеткен ақын, Қазқстаның халық жазушысы, Мемлекеттік сыйлықтың  лауреаты, жерлесіміз Фариза Оңғарсынованың шығармашылығына арналған «Үздік  Фаризатанушы»  тақырыбында Х. Ерғалиев ауылдық кітапханасымен  Ғ. Мәсәлімов атындағы мектеп кітапханасымен бірлесіп, әдеби-танымдық кеш өтті. Мақсаты: Көпшілік қауымға таныстыру, ақын поэзиясыннан сусындату,  кітап оқуға шақыру. 
Поэзиясының қос қанаты-сезіммен рух десек,  осы екеуін ұштастырып,  ащы ақтқат пен адлдықты адуын жырларына арқу еткен арқалы ақындардың бірі де бірегейі – Фариза Оңғарсынова. Фариза Оңғарсынованың шығармаларына әлеуметтік пен азаматтық тән,  ақын жырлары отансүйгіштік рухты оятып,  туған халқын сүюге,  құрметтеуге,  оның дәстүрлері мен мәдениетін қастерлеу. тыраудың ақын қызы Фариза Оңғарсынованың өмірі мен шығармашылығын және оқырмандардың поэзияға деген қызығушылығын арттыру,  ақынның  ірілігімен парасаттылығын айқындай түсу мақсатында мектеп кітапханашысы  Ж. Қоржынова кешті жүргізіп,  өмірбаянына библиографиялық шолу жасады. 
Ақынның өлеңдерін,  яғни,  асау сезімді жырларын оқығанда адам жанының тылсымымен жұмбағы жаныңды баурап,  асыл сезімді құрметтеп,  қастерлеуге жетелейді.
Талан топырағына тартып туады. Талай тектіге алтын құрсақ болған қайран Нарын ақын Фариза үшін де жөргегін төседі. Жауыны сирек,  дауылы баршылық,  мінезі де дегдар жан туған жерінің табиғатынан шыр етіп жерге түскенде-ақ,   еншілеп алған секілді көрінеді. Сондай-ақ кешіміздің тұрақты оқырмандары туған жерге арналған «О туған жер» деп аталатын өлеңін Иманғали Айсауле,  «Мен сонда жылап қалғам»  өлеңін Қайырғалиева Айымгүл,  «Қыран жандар» өлеңін Марат Сәнім,  Арманұлы Азамат «Білмеймін»,  Сапи Нұрәділ «Өлең»  атты ақынның өлеңдерін оқыды. Сонымен қатар Фариза Оңғарсынованың «Қыз» әні өлеңінен өз қол өнер шеберлігімен сурет салды. Фариза Оңғарсынова-қазақ поэзиясына қайталанбас зор үлес қосқан жарық жұлдыздарының бірі, «Поэзия падишасы»  тақырыбында ақынның шығармаларынан кітап көрмесі шығарылды. Көрмені:  Х. Ерғалиев ауылдық кітапхана меңгерушісі А. Ахатова оқырмандарға кеңінен таныстырды. 
Кешті қорытындылай келе мектеп кітапханашысы  Г. Гилманова қатысқан оқырмандарға ризашылығын білдірі,  «Фариза Оңғарсынова туралы кім көп біледі?» атты сұрақ-жауап ойынымен жалғастырды.
Әлеуметтік педагог  Т.Мусина мен тәлімгер Л.Мурзагалиеваның ұйымдастыруымен мәдениет үйі базасында «Маска шоу» өтті. Мектебіміздің талантты, өнерлі, белсенді оқушылары өз өнерлерін көрсетті, осал топ оқушылары да қамтылды. Шара жоғары деңгейде өтті.
Мектепте жаңа жылдық ертеңгіліктер мен кештер өз дәрежесінде өтті, кезекшілік ұйымдастырылды.
Рухани-адамгершілік тәрбие – адамгершілік бейнесі, адамгершілік сана; құндылық сезімдері мен қасиеттері – гуманизм, ар-ождан, ар-намыс, парыз, сенім, жауапкершілік, серіктестік, мейірімділік, ұят, қағидаттық, мейірімділік, ынтымақтастық, ұлттық келісімнің құндылығы, басқа халықтардың мәдениетін, дәстүрлері мен тілін құрметтеу; өмірге этикалық жауапты көзқарас сияқты құндылықтарды қалыптастырады. Рухани- адамгершілік тәрбие бағытында «Мектепке жиналуға көмектес, адамдарға қуаныш сыйла!» қайырымдылық акциясы ұйымдастырылды. 
Атырау облысы білім беру басқармасының  №06-01-02-4/547 санды хаты негізінде жалпы білім беретін мектептерде Алғыс күнін мерекелеу аясында мерекені жаңа форматта, көшеде блиц-сауалнамалар, әлеуметтік роликтер, «Арамыздағы қаһармандар» айдарымен әртүрлі алғыс айту акциялары, роликтер және челлендждер, халықтың әлеуметтік осал топтарын, көпбалалы және толық емес отбасыларды қолдауға қайырымдылық акциялары, сынып сағаттарын өткізу тапсырылған болатын.  Шаралар жоспарға сай өткізіледі.
Ұлттық тәрбие шеңберінде құндылықтар жүйесін қалыптастыру мақсатында жаңа оқу жылында гуманистік және тәрбиелік құндылықтар тұрғысынан ұмытылған, бірақ цифрлық әлемнің жаңа дәуірімен үндес дәстүрлерді жаңғыртуға бағытталған «Дәстүр мен ғұрып» жобасы арқылы іске асырылды. Ұлттық тәрбие шеңберінде құндылықтар жүйесін қалыптастыру мақсатында «Қазақстанның 100 жаңа тұлғалары» жобасының жеңімпаздары туралы зерттеу жұмыстары, тәрбие сағаттары өткізілді. Қасым Аманжоловтың 110 жылдығына орай «Өзге емес, өзім айтам өз жайымда» атты оқырман сағаты. А.Ш. Жунусбекова, «Қылқалам» үйірме тәрбиеленушілері «Менің Отаным – Қазақстан» сурет көрмесі, 7-сынып тәрбиешілері «Ұлы дала Елінің даңқты тарихы мен дәстүрлері» тақырыбында саяхат-ойын ашық тәрбие сағаты, 8-сынып тәрбиешілері «Бір әннің тарихы», «Өлкетану» үйірмесінің жетекшісі С.А. Алпыспаева «Өңірдің тарихи- мәдени мұра объектілерінде мектеп оқушылары үшін «Өлкетану» бойынша тақырыптық сабақ өткізді. «Домбыра сазы» үйірмесінің жетекшісі Ж.Жәдігерұлы «Даламды күймен тербедім» Домбырашылар челленджі, «Дебат қозғалысы» жобасы аясында «Жаңа ұрпақ» дебат клубы «Мәңгілік Елдің мызғымас 7 негізі», «Ұлттық тәрбие дегеніміз не?», «Ер жігіт екі сөйлемейді» тақырыбында 9-10 сынып оқушылары арасында пікір-сайыстар өткізілді. 10 - сынып тәрбиешілері «Діни экстремизм – бейбітшілік пен тұрақтылыққа төнген қауіп» ақпараттық сағат, Наурыз мерекесіне орай «Рухани жаңғыру» бағдарламасы аясында 7-8 сынып оқушылары арасында «Батаменен ел көгерер» атты байқауы өткізілмек.
Отбасылық тәрбие – мектеп жұмысының негізгі бағыттарының бірі. Мектептегі отбасылық тәрбиенің мақсаты келесі құндылықтарды қалыптастыру болып табылады: неке құндылығы және отбасы мүшелерін құрметтеу; толыққанды отбасын құру үшін денсаулық құндылығы; рухани байлық; туыстары мен жақындарына деген адалдық сезімі; отбасылық дәстүрлер; мұралар мен салт-дәстүрлерді ұқыпты қарау; ана құдыреті; сүйіспеншілік, адалдық, достық – құндылық сезімдері. Сынып жетекшілер ата-аналар жиналыстарын «психологиялық тренинг», «тәжірибе алмасу», «Педконсилиум» сияқты жаңа форматта өткізіледі. Жалпыадамзаттық құндылықтардың мәнін ашу мақсатында Отбасы күнін мерекелеу аясында оқушыларға отбасының адам өміріндегі маңыздылығын түсіндіру, ата-аналарға, үлкендерге құрмет көрсету мақсатында «Отбасы – шаңырақтың айнымас тіреуі» тақырыбында сынып сағаттары мен тәрбие сағаттары өтті.
Қазіргі таңда мектеп оқушыларын еңбекке тәрбиесіне баулу арқылы өз ұлтымыздың ұлттық қолөнеріне үйрету – оқу тәрбие үрдісінің өзекті мәселелерінің бірі болып келеді. Қолөнерге оқушыларды баулу өз елін, жерін, халқын сүю, салт-дәстүрін бағалай білуге үйретеді.Отбасы күніне орай қолөнер бұйымдарынан көрме ұйымдастырылды. 1-4 сыныптар арасында  «Менің отбасым» балалар суреттерінің конкурсы өтіп,қатысқан оқушылар марапатталды.
«Кішкентай жүректің сыйлығы» отбасы мүшелеріне қолдан ерекше зат (қолдан жасалған білезік, гүлдер, сурет) жасап сыйлау және «Бақыт отбасынан басталады» тақырыбындағы шығармашылық жұмыстар  ұйымдастырылды. «Ең үлкен құрмет - Сіздерге!» оқушылардың ата-аналары туралы сүйіспеншілікке толы пікірі де тыңдалды. 
Еңбек, экономикалық және экологиялық тәрбие білім алушылардың бойында еңбек ең жоғары құндылық ретінде; шығармашылық еңбек; еңбек мәдениеті; экономикалық сана-сезім; мамандық; жаһандық экологиялық сана-сезім; экомәдениет құндылығы, экологиялық мәдениет; табиғатқа ерекше құндылық ретіндегі сүйіспеншілік сезімі; туған жерге және кіші Отанға деген сүйіспеншілік сезімі тәрізді құндылықтар қалыптастыруға көмектеседі. «Еңбек – елдің мұраты» жобасы шеңберінде, оқушылардың қоршаған орта туралы түсініктерін кеңейту,табиғат және оның тірі бөліктері жайында ұғымдарын дамыту мақсатында «Табиғат тамашалары»  тақырыбында сурет сайысы өткізілді. 
Көпмәдениетті және көркем-эстетикалық тәрбие білім алушыларға эстетикалық сананы; эстетикалық талғам мен сезімді; халықтардың ұлттық мәдениеттерінің құндылықтарына көркемдік-эстетикалық бейімділікті қалыптастыруға көмектеседі. Осы бағытты іске асырудың негізгі өткізілген іс-шаралар:
Зияткерлік тәрбие құндылығы білім құндылығын; зияткерлік ұстанымның құндылығын; әрбір тұлғаның көшбасшылық қасиеттері мен дарындылық құндылығын; ал ақпараттық мәдениетті тәрбиелеу – кибермәдениет мен кибергигиенаны қалыптастырады. Оқушылардың өзін-өзі басқару ұйымы «Ұшқыр ойлы жұлдыздар», «Тәуелсіздік шежіресі», «Квест» зияткерлік сайыстар, «Лидер қандай болу керек?», «Лидерге қажетті қасиеттер мен қабілеттер» танымдық ойындар өткізді. Дебат клубы «Ұшқыр ой алаңы» оқушылардың дебаттық қозғалысы жалпыұлттық мәдени-білім беру жобасын іске асыру шеңберінде ай сайын дебаттық турнирлер ұйымдастырады.
Дене тәрбиесі салауатты өмір салтының, дене шынықтыру мен спорттың, дене бітімін жетілдірудің құндылығын, өз денсаулығына жауапкершілікпен қараудың құндылығын қалыптастырады. Қазіргі таңда оқушылардың денсаулығын сақтау, салауатты өмір салтын қалыптастыру күн тәртібінде тұрған өзекті мәселелердің бірі. Дарынды оқушылардың салауатты өмір сүруіне жағдай жасау мектептік денсаулық саясаты – бұл салауатты өмір салты. Салауатты өмiр салтын насихаттау мақсатында Мектепішiлiк 7-9 сыныптар арасында Волейболдан жарыс өткiзiлдi.
Әлеуметтік педагог Т.Мусина мен тәлімгер Л.Мурзагалиеваның ұйымдастыруымен мәдениет үйі базасында «Маска шоу» өтті.Мектебіміздің талантты,өнерлі.белсенді оқушылары өз өнерлерін көрсетті,осал топ оқушылары да қамтылды.Шара жоғары деңгейде өтті.
Сынып жетекшілер жоспарына сай сынып сағаттары мен тәрбие сағаттары өтеді.
Оқушылардың өзін-өзі басқару ұйымының тиімділігі
Мектеп-интернатында Мектеп Парламенті және «Жас Ұлан» - өскелең ұрпақты жоғары рухани - адамгершілік құндылықтар, демократиялық ұстанымдарға негізделген қазақстандық патриотизм рухында қалыптасқан белсенді өзін-өзі басқару   оқушылар ұйымы өз жұмысын атқарып келеді. Бұл ұйымның басқару жүйесін 7-11 сынып оқушылары ұйымдастырады.
Әрине, бұл ұйым тәрбие және оқу ісі бойынша атқаратын қызметіне зор көмегін тигізеді. Яғни мектеп ішіндегі мерекелік іс-шараларды ұйымдастыруда, спорттық ойындарды ұйымдастыруда және өткізуде, сондай-ақ оқушыларды түрлі білім сайыстарына тарту және қатыстыруда бір.шама істерді жүзеге асырып жатады. Өзін-өзі басқару ұйымы «Жаңа ұрпақ» дебат, «Сырғалым» қыздар клубы және «Адал ұрпақ» еріктілер клубына басшылық жасайды.
Өзін-өзі басқару Мектеп Парламенті мен «Жас Ұлан» ұйымының бірлескен жоспарына сәйкес мектепте ұжымдық шығармашылық істер, акциялар, десанттар, ойындар, КВН, дебаттар ұйымдастырылады. Барлық атқарылған істер мектептің әлеуметтік желісіне  жарияланып отырады.

